
Efni: Umsögn um frumvarp til laga um efni og efnablöndur

Frumvarpið barst Sambandi íslenskra sveitarfélaga með bréfi 
umhverfisnefndar Alþingis dags. 13. mars 2008. Frumvarpinu er ætlað að 
skapa lagastoð fyrir innleiðingu reglugerðar Evrópusambandsins um efni og 
efnavörur (REACH).

í 3.mgr. 9.gr. er kveðið á um að heilbrigðisnefndir sveitarfélaga skuli hafa 
eftirlit með framkvæmd laganna hjá hlutaðeigandi starfsemi í samræmi við 
fyrirmæli Umhverfisstofnunar. Sambandið leggur áherslu að orðinu 
„fyrirmæli" í 3. mgr. 9. gr. verði breytt í „leiðbeiningar". Er slík breyting í 
samræmi við lög nr. 7/1998 um hollustuhætti og mengunarvarnir og 
meginregluna um sjálfsstjórnarrétt sveitarfélaga.
Samband íslenskra sveitarfélaga gerir ekki athugasemdir við skipan eftirlits í 
frumvarpinu en bendir hins vegar á að ekki liggur fyrir hversu umfangsmikið 
eftirlitið mun verða. Ekki liggur fyrir kostnaðarmat á nýjum lagaskyldum 
sveitarfélaganna og gerir sambandið því fyrirvara við lögfestingu 
frumvarpsins, sbr. athugasemdir við 11. gr.
Um 11. gr.

11. gr. er að finna heimild til gjaldtöku vegna eftirlits heilbrigðisnefnda. 
Óljóst er hvort unnt verði að standa undir auknum kostnaði með gjaldtöku og 
kann því að vera nauðsynlegt að meta hugsanlegan kostnaðarauka eftir að 
reynsla hefur komist á framkvæmd laganna, t.d. einu ári eftir gildistöku.
Að öðru leyti gerir sambandið ekki athugasemdir við frumvarpið.

